
LAWRKHAWM
 Ni 23 - 26.2.2026
chhung khan SIRD& PR,
Mizoram chu SIA Unit,
Mizoram a nih angin
TNGC-in Gas Distribu-
tion Centre an bunna tur
hmun Mamit leh Kan-
hmun ah te Social Impact
Assessment  (SIA) neih
a ni.
 Ni 5.2.2026 khan DC
Mini Conference Hall,
Siahaah Siaha District
Level VVP-II member-te
Addl. DC Pu Abraham
Beirazi Khithie kaihruaiin
an \hukhawm a, Siaha
District chhunga VVP-II
kalpui dan tur relho a ni.

 Ni 10.2.2026 khan
Lunglei DC  bul tuma
mipuite'n sawrkar hma
lakna hrang hrangte an
chhawr \angkai theih
nan an khuaa kal chilha
service hrang hrang
chhawp chhuahsakna, "I
Kawtkaiah Sawrkar"
(Prashasan Gaon Ki
Ore) chu a thawh thum
nan Thingfal khuaah
Thingfal leh a chhehvel
khaw mipuite tan buat-
saih a ni. (Phek 2-na-ah zawmna)

RD&AD Minister-in SHG-te hman tur
lirthei 19 vailiam

Prof. Lalnilawma, Minister, Rural Development & Administration
Department chuan ni 17.2.2026 khan MINECO-a Open Gym bulah RD
Block 12 (Lungsen, Aibawk, Khawbung, Tlangnuam, Lunglei, Kawrte-
thawveng, Zawlnuam, East Lungdar, Sangau, Thingsulthliah, Reiek leh West
Phaileng)-a Self Help Group (SHG) member-te hman tur, MzSRLM scheme
enkawl pakhat, Aajeevika Grameen Yojana Express (AGEY) hnuaia lirthei
19 (Mahindra Pik Up 17 leh Maruti Super Carry 2) hlanna leh vai liamna
hun khuallian niin a hmanpui.

SIRDPR Mizoram
sirdpr_mizoram
SIRD&PR Mizoram

Prof. Lalnilawma chuan SHG
member-te hnena lirthei chabi a hlan
hnuin thu a sawi a. A hun tawn tawh
zinga lawmawm ber pawl a nih thu
sawiin, hetiang tithei dinhmuna an
awm chu ropui a ti a, MzSRLM
\antirh hunlai a mitthlaah a awm thu
a sawi a. Mizoram University-a a
thawh laiin state sawrkarin MzSRLM
kalphung zir tura a sawmte zingah a
tel a, Andhra Pradesh-a SHG nuho a
kawm thu leh chutih laia Mizo nuho
zingah mahni ro inrel a, ruahmanna
siam a, mahni eizawnnaa hma la thei
an awm hun a nghahhlelh \hin thu leh
2013 a\anga bul\an chu kum 10
chuang a liam hnu chuan SHG-te’n

thil siamchhuah lama hmasawnna an
ngah thu a sawi a. Department lam
an \ang a, MzSRLM pawh a kal dan
an sawi dang hret hret a, hotute an
phur ang bawkin SHG nuho an phur
a pawimawh a ni, a ti.

Minister chuan Ropuiliani
Women Farmer Producer Company
kaltlangin SHG thil tharchhuahte
phaiah an thawn thla a, hralhna tur
(market) an zawng zel tih a sawi a.
Prime Minister-in a ngaih pawimawh
em em, ‘Lakhpati Didi’ ni thei tura
kum khata nuai 1 tal la lut turin nuho
chetchhuah a ngaih thu a sawi a. Ni
za inhlawhna leh eizawnna dang
thlunzawm

  Editorial :
Kangmei lakah i fimkhur ang u

Khua a lo \hal chhoin, lo leh leipui
halte a lo hun leh ta a, chuvangin,
kangmei avanga in leh lo kang avanga
chhiatna leh harsatna chi hrang hrang
kan tawhloh nan mi tin i fimkhur thar
leh ang u.

Kan meichhemte timit lovin
kalsan mai mai lo i la. Kan eirawng-
bawlna te, vawk chaw chhumna te kan
kalsan dawn a nih chuan \helhmih
theihnghilh lo i la. Ar kan vulh a, eng
pek ngai an nih pawhin fimkhur takin
eng chhit sak \hin i la. Tin, electric
kalsual avangin in leh lo hlu tak kan chan
fo \hin avangin, electric wiring kan uluk
a, mahni thua lo khawih danglam mai
lovin, a thiamte ngei kan siamtir \hin a
\ul hle bawk a ni.

Lo leh leipui kan hal dawn pawhin
meilam/mei kawng \ha takin sial \hin i
la. Kan vahbak ramngaw kan tihkan tel
avang hian thing leh mau tam tak a kang
chhia a, nungcha tam tak chenna kan
tichhiat sak a, boruak \ha min siam saka,
min petu thing leh mau tam takin a tuar
\hin a ni tih hre reng chungin, i fimkhur
deuh deuh ang u.

Kumtinin kangmei avangin
nunna chan te leh in leh lo chan te kan
awm \hin. Hun reilote chhunga hah tak
leh rim taka kan thawhchhuah te
meivapa an chang mai \hin hi chu a
pawiin, a rilru natthlak hle \hin a ni.

Chuvangin, kangmei avanga
chhiatna leh harsatna kan tawhloh nan
mitin fimkhur lehzual i la, khawtlang
hruaitute pawhin kan huam chhungah
kangmei avanga chhiatna leh harsatna
a thlen loh nan hma i la zel ang u.

(phek 1-na ami chhunzawmna)
RD&AD Minister-in SHG-te hman

tur lirthei 19 vailiam

........
tura hmalak a ni tih sawiin, RD block tin a\angin presentation
an nei a, an feh kawng tur siam chhoh zel tum a ni, a ti a.
‘Selhel’ brand hmangin SHG thil tharte an zuar chhuak dawn
a, ama office-ah ngei pawh he’ng thilte hi a dahna siam a, a
phochhuah thu a sawi a. Champhaia ‘SEL HEL Dawr’ awm
chuan mit a la tiin, hmun remchang apiangah design inanga
hetiang ‘SEL HEL Dawr’ hi hawn tum a ni, a ti bawk.

Minister chuan SHG member lirthei dawngte chu an
mawhphurhna a san thu hrilhin, a rulh dan tur ngaihtuah tel
a, an lirthei dawnte uluk taka enkawl a, insurance leh
pollution test-te a hun taka tifel turin a chah a. A thusawi
zawh hian Minister chuan \angkai taka nuho leh an awmna
khawtlang leh chhehvel khaw mipuite’n an hman theih nan
lirtheite chu a vai liam a ni.

AGEY lirthei vai liamna hun hi Pu R. Zarzosanga,
State Mission Director, MzSRLM/Commissioner & Secretary,
RD&AD-in kaihruaiin, Pi Zosangzuali Pachuau, CEO,
MzSRLM in report a pe a. Kum 2017 – 2018 khan MzSRLM
chuan AGEY hnuaiah block 12 hnenah lirthei 48 a lo pe chhuak
tawh tih a tarlang a. SIRD &PR, Mizoram chuan AGEY hnuaia
Mizoram hnathawh \hat dan an zirchianna report, ‘Process
Evaluation of AGEY’ an thehlut tawh a, AGEY enkawlna
lama hmasawn zel nan MzSRLM chuan an bawhzui dawn a ni,
a ti a. Lirthei hi a thlawna inpek a ni lo tih sawiin, SHG member-
te chu \hahnemngai taka rul leh ngei turin a chah a ni.

AGEY hi August ,2017 a\anga hman \an niin, DAY-
NRLM hnuaia sub-scheme a ni a. AGEY-in a tum ber chu
thingtlanga awm SHG member-te sum lakluhna hmanrua
tur, khaw mipuite’n \angkai taka bazar, zirna in leh damdawi
in kalna atana hman tur leh khaw chhehvel ei leh bar hma-
sawnna thlen thei tur lirthei ruahman sak a ni a. He prog-
ramme hnuaiah hian MzSRLM a\angin Cluster Level
Federation (CLF)-te hnenah AGEY atana hman tur sum
pek niin, pung awm lovin SHG member-te hian lirthei lei
nan pukin, kum ruk chhungin an rul zo leh tur a ni.

Ni 5.2.2026 khan Lunglei District Bawrhsap
Pi Navneet Mann kaihhruaiin Lunglei DC Confer-
ence Hall-ah Lunglei District chhunga RD Scheme
hrang hrang kalpui dan leh hmalakna dinhmun
thlirhona (quarterly review meeting) buatsaih a ni
a. DRDO leh BDO-te hmalakna report ngaihthlak
niin, hmasawnna tur leh \anlak ngaihna laite,
harsatna hrang hrang chin fel dan turte sawiho a ni.

Bawrhsap Pi Navneet Mann chuan Lunglei
District-a thingtlang khuate hmasawnna tura DRDO
leh BDO-te kal tlanga hmalakna chu \ha thawkhata
a hriat thu sawiin, thawktute inpekna a fak a. RD
scheme hnuaia thawktute inkarah leh department
dang nena thawhhona-ah inlaichinna leh thawhhona
\ha tak vawng nung zel tur leh \hahnem ngai lehzuala
thawk zel turin thawktute a chah a. Scheme hrang
hrang hnuaia hmeichhiate dinhmun chawikanna lam
ngai pawimawh tur te, mipuite'n scheme hrang hrang
an hriat chian nana inzirtir uar tur te, hna reng reng
\ha tak leh tlo tak a nih theih nana vil uluk tur leh
sawrkarin hlenchhuah tura a tukte \ha taka
hlenchhuah tum zel tur te'n a chah bawk.

Lunglei DRDO Project Director Pi
Zoramdini chuan thawktute inpekna leh \hahnem
ngaihnaah lawm thu sawiin, an hna thawh \ha tak
chu chhawm nung zel a, hmasawn zel tum turin a
chah a. RD scheme hrang hrang chu DC leh DRDO
a\anga \ha taka an vilpui reng thu sawiin,
thawktute'n harsatna an neih chu inthlahrung lova
hotute hnena thlen zel turin a chah.

Quarterly review meeting-ah hian Lunglei
District chhunga RD Block 4 — Bunghmun, Lunglei,
Lungsen leh Tlabung block-a MGNREGA, PMAY-
G, MzSRLM, Lakhpati Didi Initiative, PMKSY leh
scheme hrang hrang kaltlanga hmalaknate chu uluk
taka thlirho a ni a. BDO-te leh scheme hrang hranga
mawhphurtute'n PowerPoint presentation hmangin
an hna thawh leh hlawhtlinnate an tarlang a ni.

RD Review Meeting nei

Minister-in pet hawng

Ni 5.2.2026 khan DC Mini Conference Hall,
Siahaah Siaha District Level Vibrant Village
Programme - II (VVP-II) member-te an \hukhawm
a, Additional DC Pu Abraham Beirazi Khithie
chuan kaihruaiin, Siaha District chhunga VVP-II
kalpui dan tur relho a ni.

Member Secretary Pu M. Misael, Project
Director, DRDO nibawk chuan VVP-II chung-
changa hriattur pawimawh hrang hrang inhrilhriatna
power point hmangin a nei a, India ramri hrula khaw
awmte chawikanna tura ruahmanna niin, khaw pilril
lutuk nia an inngaihna a\anga kawng hrang hranga
hmasawnna thlentir a, khaichhuah tum an ni a ti.
Sawrkar laipuiin kalpui tura duhdan a zamte a sawi-
fiah bawk a, sawrkar hnathawk te’n an dawhkan
a\anga hnathawh tur an ruahman ang ni lovin khaw
neitu VC leh tlawmngai pawl kalkhawmte ngeiin
anmahni khaw mamawh leh \ha an tih an thlang
anga, chumi chu District level-ah pawmpui turin
an thlen anga, anni in an ennawn hnuah thehluh tur
a ni ang.

Pu M. Misael chuan Siaha district chhungah
khaw 16 thlanchhuah niin, khaw pakhat tan kum
khatah nuai 300 ruahman a nih thu a sawi a, line
department-a thawktute chu he’ng khaw 16-ah hian
VVP-II nihphung hrilhfiahna nei pahin khawtlang
mipui an inhmuhkhawmpui anga, an khawtlang tana
hnathawh tur \ha ber nia an hriat an thlanchhuahte
chu 16.2.2026 hmain District Level Committee-
ah an thehlut ang a, 18.2.2026-ah endikna neiin
\hutkhawm leh tur a ni.

He \hutkhawmah hian Pu S. Lalremthanga,
Dy. CEM, MADC, line Department Official, Assam
Rifles, internet service provider aiawh bakah VC
hruaitute leh tlawmngai pawl hruaitute an tel a,
zawhna leh chhanna bakah sawihona hun hman a ni.

VVP-II chungchang sawiho

 Tunlai khawvela hmasawnna tam tak thlentu chu Digital technology niin, tunhma lam hun a kan
media neih- Television, radio, chanchinbu etc te chu tunlai khawvel changkanna in nasa takin a rawn
luahlan mek zel a ni. Kan tui leh nuam tih zawng te pawh rawn inthlak ve zelin hunawl kan khawral dan
te pawh a lo danglam chho ta a, chung zinga kan hmanraw hman lar tak pakhat chu Youtube niin, nu leh
pa ten pawn tu leh fa te awmtlei nan a kan hman tlanglawn ber a ni ta. He Youtube kan tih hi naupang
te in awmhlimna leh thil zirna hmanraw tangkai tak a ni chho mek zel a, a thalo lam zawng a nghawng
a neih te pawh tlang sawi lo hre ve tawh thin mah ila, an seilenna khawvelin a ken tel a nih miau avangin
an lak ata lak bo theih a ni ta lo.

Engkim hian thatna leh thatlohna a keng tel
zel ani tih hairual anihloh karah hian kan sawi mek
Youtube pawh hian engtiang takin nge nghawng a
neih tih mithiam te zirchianna zulzui in ilo sawi ho
dawn i la:
A \hatna :-

Socialization:  Naupang ten youtube video
an en atangin mi thil tihdan leh tawng dan te lo
zirin, ngaihdan te an lo siam theih phah a, he
platform hian naupang te tan mahni in lum atanga
an rualpui te nunphung leh nungchang lo zirna hun
remchang a siamsak a ni.

Thil zirna kawngah: Youtube a an thil en
atangin tawng chi hrang hrang a bikin sap tawng zir
kawngah naupang ten hma an sawn pui hle a. Heng
bakah hian pre-school/ Anganwadi a an zir thin
rawng thliar hran te, taksa peng hrang hrang hming
te, ransa hming leh nau awmna hla chi hrang hrang
te in lam atang lo thiam ve zung zung na kawng ah
nasa takin naupang a pui bawk a ni.

Suangtuahna (Imagination) : Youtube
video an en atangin  naupang ten ngaihruat thiamna
leh mahni a thil suangtuah thiamna (imagination)
an neih nasat phah a. Hei hian themthiamna
(creativity) naupang a neih tir thei a ni.

Dilchhutna (Curiousity): Youtube video
an en atangin naupangah dilchhutna nasa takin a
thlen a, a chhan leh vang hriat duhna a neih tir nasa
thin hle. Entirna lo pe dawn ila: Naupang chuan a
video en laia naupang tap te chu eng vanga tap leh
lungngai nge an nih tih hriat duhna a nei a, hei hian
naupang rilru ah thilthleng palzam mai lo a, a chhan
hriat tel kher duhna a thlen thin a ni.

A that lohna:-
Naupang tan a him lo a tam: Youtube a

video ah hian naupang tana en him lo leh an kum
mil lo video tamtak a kat nuk a, nu leh pa ten an
tan a him chin  ni a kan hriat kan hmehchhuah sak
laiin kan hmuh loh karah leh an video en karlak ah
hian an tana him lo video leh fakna (mipat hmeichhiat
na kaihhnawih, tawngkam mawilo etc) tam tak a
rawn lang zut zut thin a ni.. Psychotherapist Liz
Morrison a chuan, “Nu leh pa ten kan fa ten enge
an en tih kan thlir pui reng hman loh avangin naupang
ten an tan a him lo an thlir hnem phah a, chu chuan
an seilenna kawngah ngaituahna dik lo leh tha lo
an neih theih phah a ni” tiin  a sawi.

Naupang hmasawnna a ti muang : Naupang
doctor Dr. Brandon Smith chuan Naupang a bikin
Anganwadi/Pre-school kal rual te zingah youtube
video en tam lutuk hian mahni inthunun theih loh na a
thlen nasa niin a sawi a, Mobile phone leh T.V en
nasat lutuk hian naupang \henkhatah tawng lama
harsatna te, hmasawnna leh seilenna (development)
kawng tam tak ah an rualpui naupang dang te  phak
lohna nasa takin a thlen thei niin a sawi bawk.

Mut kawnga harsatna : Naupang phone
khawih tir nasat hian an mood, ngaithuahna leh
immunity system thlengin nghawng a nei thei a, a
bik takin mut lamah harsatna a thlen nasa in mithiam
te chuan an sawi. Mut hmaa phone khawih thin leh
khawih ngailo naupang te inkarah mut awlsam dan
leh muttui dan in danglamna nasa tak a nei a ni tiin
mithiam te chuan an sawi bawk.

Emaw tihna khawvel ah a chentir:
Youtube video a mi lemchan tam tak an hmuh te a
tak emaw ti a ngaihna an neih nasat phah hle a, hei

Naupangte leh Youtube
- Vanlalhruaia Ralte,

Head Faculty, DPRC, Serchhip

(phek lehlamah chhunzawmna)

Ni 12.2.2026 khan DC Conference Hall -
ah Lawngtlai District Level Vibrant Village
Programme - II (VVP-II) member-te an thukhawm
a, Pu Donny Lalruatsanga, District Bawrhsap chuan
kaihruaiin Lawngtlai District chhunga VVP-II
kalpui dan tur relho a ni.

Pu Donny Lalruatsanga chuan VVP chu In-
dia ramri hrula khaw awmte chawikanna tura
ruahmanna niin, khaw pilril lutuk nia an inngaihna
a\anga kawng hrang hranga hmasawnna thlentir a,
khaichhuah tumna a ni, a ti. Sawrkar laipuiin kalpui
tura a tih ang taka kalpui a pawimawh hle tih a
sawi a. VVP- II ah chuan sawrkar hnathawk te’n
an dawhkan a\anga hnathawh tur an ruahman ang
ni lovin, khaw neitu VC leh tlawmngai pawl
kalkhawmte ngeiin anmahni khaw mamawh leh \ha
an tih an thlang dawn tiin, hei hian rah \ha a chhuah
ngei a beisei thu a tarlang bawk.

Pu H. Zonunmawia, Member Secretary leh
Project Director, DRDO nibawk chuan Lawngtlai
district chhungah khaw 40 thlanchhuah niin khaw
pakhat tan kum khatah nuai 300 ruahman a nih thu
a sawi bawk.

VVP - II chungchang relhoConvergence Meeting nei
Ni 6.2.2026 khan Serchhip District Con-

vergence meeting neih a ni a. District chhunga
sawrkar laipui scheme hrang hrang kalpui mek te
awmze nei leh hlawk zawka hman tangkai a nih
theih nan thawhho dan tur an rel.

Meeting hi Serchhip DC Pu Paul L Khuma
chuan kaihruaiiin, sawrkar programme hrang hrangte
awmze nei zawka hmer khawm dan tur chungchang
sawiho a ni a. "Department hrang hrang ten kan
scheme neihte mipui ten hlawk zawka an hman
\angkai theih nana kan luan khawm hi a pawimawh
tak zet a ni" tiin, mahni kal kala kan kal hian hna
inbawhthuah a awm duh hle a, mipuiin hlawkna kan
tel tam tawk loh phah nia a lan thu sawiin depart-
ment hrang hrang hotute chu theihtawp chhuaha
convergence ngai pawimawh turin a ngen a ni.

hian naupang ah lemchanna khawvel a mi te neih
ang neih ve nghal duh mai na te, video a an hmuh
ang tih ve nghal mai tumna te a siam thin a ni.

Dawhtheihna an tlacham : Zirchianna in
a sawi dang leh ah chuan, naupang a bikin kum2
hnuailam te in awm tlei nan a TV emaw youtube a
video kan en tir hian naupang bengkhawnna
(attention) leh dawhtheihna a tichhe nasa hle a. Hei
hi a chhan ni a lang chu, naupang te hian an rilru
leh tihtakzet in phone leh TV a video te an thlir a,
chutia attention an pek lai tak an video han off sak
emaw, a karlak a fakna rawn inzep emaw a awm
khan naupang ah lungawilohna nasa tak thlen in,
fakna (advertisement) zawh nghak theilo in anmahni
ah dawhtheihna tlakchhamna a thlen thin a ni (Fakna
skip theihloh avanga naupang \ap ta ruah ruah an
awm ta fo mai).

Naupang seilenna kawngah hian an thil hmuh
leh hriat tam apiang te hian an nun ah nghawng a

nei nasa a ni tih kan hriat a tha hle a, chumi anih
avang chuan kan tu leh fate awmtlei nan a T.V leh
phone a youtube video kan entir thin ah hian
chintawk kan siam thiam leh enpui (supervision) a
pawimawh hle a ni. Kan chhawnchhiah leh buipui
hman loh kar a phone kan khawih tir leh youtube
video kan entir hian an nun ah nghawng tam tak a
nei a ni tih hre nawn leh \heuh ang u.

Naupang kan thunun zawh loh ai chuan nu
leh pa, puitling leh  mawhphurtute hian keimahni
leh kan khawlte (Phone/T.V/ Computer) kan thunun
a, awmze nei, hunbi neia kan hman a ngai a ni.

Naupangte leh Youtube




Naupangte leh Youtube

Ni 3.2.2026 - 27.2.2026 chhunga Training neihte

Trg. on Leadership and Managerial Skill for Rural
Development @ ETC, Kolasib. Course Director :

Dr. Khawlsiamthanga Khawlhring, Associate
Professor, SIRD&PR.

Trg. on Planning and Implementaion of
MGNREGA (for VLAA) @ SIRD&PR. Course

Director : Dr. Malsawmdawngliani Fanai, Associate
Professor, SIRD&PR.

Trg. on Piggery Management for Sustainable
Livelihood under NRLM at ETC Thingsulthliah.

Course Director: Dr. Lalhruaitluangi Sailo, Sr. Core
Faculty, SIRD&PR.

Awareness on Digital Literacy for Tlangnuam RD
Block - II at Tuirial. Course Director : Pu Lalchhan-

dama Lailung, Sr. Core Faculty, SIRD&PR.

Trg. on Sustainable Life Skill @ SIRD&PR Audito-
rium. Course Director : Dr. Khuangthansanga
Pakhuangte, Associate Professor, SIRD&PR.

Trg. on Leadership & Management Skills Effective
Implementation of RD Programmes @ SIRD&PR.
Course Director : Dr. Khawlsiamthanga Khawlhring,

Associate Professor, SIRD&PR.

Refresher Course for Rural Development Func-
tionaries  @ SIRD&PR. Course Director : Dr.

Khuangthansanga Pakhuangte, Associate Profes-
sor, SIRD&PR.

Trg. on Income Generating Activities for SHG
Rural women under NRLM at Lengpui. Course
Director : Dr. Margaret Lalbiakthangi, Associate

Professor, SIRD&PR.

Trg. on Skill Development for Sustainable Liveli-
hoods - Crochet Making @ SIRD&PR. Course

Director : Dr. Lalhruaitluangi Sailo, Sr. Core Faculty,
SIRD&PR.

Trg. Programme Participatory Rural Appraisal
(PRA) for Aizawl District @ SIRD&PR. Course

Director : Dr. Khawlsiamthanga Khawlhring,
Associate Professor, SIRD&PR.

Ni 12.2.2026 khan DC's Conference Hall,
Lawngtlaiah Bawrhsap Pu Donny Lalruatsanga
kaihhruaiin Lawngtlai District chhunga Centrally
Sponsor Scheme (CSS) hnuaia department hrang
hrangin hma an lak dan thlirhona neih a ni.

Pu Donny Lalruatsanga chuan kalkhawmte
hnenah lawmthu sawiin, Lawngtlai District-a De-
partment abik takin Centally Sponsor Scheme -
hmalakna kalpui mek review theih a ni chu
lawmawm a tih thu a tarlang a. CSS kaltlanga
hmalakna inhriat pawh a \ul a, thuneitu sang zawk
a thlen ngaite pawh inhriatpui tlan a pawimawh hle
a ni, a ti. Kumin 2025-2026 Financial Year kal
mek ah hian Lawngtlai district dinhmun hriat chian
a ngai tiin, hmasawn leh \an lak ngaihnaah theihtawp
chhuah a nih tur thu a sawi. MNREGS nena 'con-
vergence plan' sawrkar kal mekin a ngai pawimawh
em em a, Convergence bik ah March, 2025 ah
thehluh a ngaih dawn thu tarlang in, department
hotute lo in ralring turin a chah nghal a ni.

He hunah hian department hrang hrang-
Samagra Shiksha Abhiyan, AH&Vety Department,
Comerce & Industries, DCSO, PWD, Women &
Child Development Department, District Child
Protection Department, Fisheries Department,
Govt. Lawngtlai College, ADMA, Forest Wild-
life Division, Agriculture Department, Horticul-
ture Department leh RD Department te hnen a\angin
Central Sponsor Scheme hnuaia an hmalakna leh
hmachhawp te ngaihthlak a ni.

Pu H. Zonunmawia, Project Director, DRDO
Lawngtlai chuan RD Depatment-in Centrally Spon-
sor Scheme hnuaia an hmalakna hrang hrang tarlangin,
Department tinte Convergence Plan siam dawnin
BDO-te nen in rawn a, tihhlawhtlin theih ngei tur
plan neih a \ul a ti a. A tak taka umzui theih tur
proposal nei turin Department dangte a sawm bawk.

CSS Review Meeting nei

Trg. on Skill Development for Sustainable Liveli-
hoods - Crochet Making @ SIRD&PR. Course

Director : Dr. Lalhruaitluangi Sailo, Sr. Core Faculty,
SIRD&PR.

Refresher Course for MGNREGS Functionaries
held at ETC, Kolasib. Course Director :

Dr. Khuangthansanga Pakhuangte, Associate
Professor, SIRD&PR.

Ni 3.2.26 - 27.2.25 chhunga Training neihte

Ni 19.2.2026 khan DRDO Video Confer-
ence Room, Saitualah Central Sawrkarin Ni 100
inhlawhna MGNREGS thlakna tur Ni 125
inhlawhna (Viksit Bharat G RAM G) chungchangah
Pu V. Laldinsanga PD DRDO Saitual District chuan
Saituala Press mite a kawm.

Project Director chuan MGNREGS thlakna,
changkang zawka thingtlang mite inhlawhna siam
a, India ram chu kum 2047-ah ram changkang (De-
veloped Country)-a hlankai a nih theih nan he
ruahmanna hi a kawng pawimawh tak zinga mi a
nih thu sawiin, ram mipuiten hmasawnna ngelnghet
leh tlo an neih theih nan Sawrkar chuan theihtawp
a chhuah mek thu a sawi a, he hmalakna puanzar
kawngah chanchinbumite chu thawhho puiah a
sawm bawk a ni.

Pu PC Lallawmkima RAO chuan Power
Point Presentation hmangin Viksit Bharat G RAM
G chungchang leh MGNREGS nen a danglamnate
a sawifiah a, chanchinbu miten zawhna an neihte
zawtin hun hlawk thlak tak an hmang zui a ni.

Inkawmhonaah hian PD, DRDO leh AO,
DRDO te bakah Pu David Lalchhuanawma, AE,
DRDO, Pi F Zodingpuii, DIPRO te leh Saituala
MJA Member-te an tel a ni.

PD, DRDO-in Media mite kawm

 RD Minister hovin meeting nei
Ni 3.2.2026 khan Adviser to Chief Minis-

ter & Champhai North bialtu MLA Er. H. Gilzalala
chuan Ngaizawl khua a 'Rain Water Harvesting
Dam' hna thawh mek a tlawh.

Bialtu MLA hi Pu K. Lalhmuakliana, Project
Director, DRDO, Champhai; Pu Timothy R.
Lalhmangaiha, BDO, Champhai leh Pu F.
Malsawmtluanga, RAO, DRDO, Champhai ten an
\awiawm a, Ngaizawl khawtlang hruaitu - VC leh
NGO hrang hrangten an \awiawm bawk. Bialtu
MLA chuan he project hi a puitling thei a nih chuan
sangha khawi nan te, lo neitu ten an thlai chin nana
tui lakna atan te, tui hna humhalhna atan te bakah
Eco-Tourism lam tih hmasawnna atan te, tui lama
infiamna (water sport) atan te pawh hman theih a
beisei thu a sawi bawk.

He project atan hian MP Fund a\angin Rs.
15 lakhs hman ral tawh a ni a, MGNREGA a\angin
Rs. 10 lakhs hman tawh a ni bawk. Tum anga he
project hi a kal tluang a nih chuan ram tan project
rotling tak a nih beisei a ni.

Bialtu MLA-in tlawh Convergence Workshop nei
Ni 17.2.2026 khan DC Conference Hall,

Mamit-ah Pu Subigya S Chandra, District
Bawrhsap, Mamit kaihhruainain Mamit khawpui
chhunga Department thlan bikte tan Convergence
Workshop neih a ni.

He hun ah hian Convergence Guideline
chungchang Dr. C Lalthlansanga, Core Faculty,
SIRD&PR chuan a lem nen zirtirna a pe a. Depart-
ment hrang hrang atangin a scheme neih te presen-
tation pek niin, convergence mumal taka neih theih
dan tur te sawi hona neih a ni.

Workshop-ah hian Sr. EE, Mamit
WATSAN Div. PHED, DHO Mamit, DAO,
Mamit, DAH & VO, Mamit, Irrigation & Water
Resources Officer, Zawlnuam te an tel a ni.

Serchhip DC-in Leng khua
tlawh

Ni 24.2.2026 khan Serchhip DC Pu Paul L
Khuma chuan Leng Khua a tlawh a. Vibrant Vil-
lages Programme II (VVP II)-a khaw thlan Leng
khuaa Village Action Plan a thun tur ngaihtuahin
khawtlang hruaitute nen Leng VC House ah an
\hukhawm a ni.

He \hutkhawmah hian Leng khuaa Village
Action Plan siampui turin DC bakah line depart-
ment te, VC te leh tlawmngai pawl te an tel a.
Department leh VC-te’n khaw chhung hmasawnna
proposal an lo thehlut tawh chu DC leh a team-te
hian a hmunah an enpui a, Leng khaw hmasawnna
tura mamawh dangte an sawipui nghal bawk a ni.
Heng an rawtna hrang hrangte hi District Commit-
tee chuan a enzui leh dawn a ni.




